
Հոդված 1. «Քրեակատարողական ծառայության մասին» 2005 թվականի հուլիսի 8-ի ՀՕ-160-Ն օրենքի (այսուհետ՝ Օրենք) 9-րդ հոդվածի 3-րդ մասում «քրեակատարողական» բառից հետո լրացնել «պրոբացիայի, հարկադիր կատարումն ապահովող» բառերով, իսկ «փրկարար ծառայությունների» բառերից հետո լրացնել «ինչպես նաև Լեռնային Ղարաբաղում մինչև 2023 թվականի սեպտեմբերի 19-ը պետական համապատասխան մարմինների» բառերով:

Հոդված 2. Օրենքի 12-րդ հոդվածում՝
1) 2-րդ մասում «Պետական այլ մարմնում» բառերից հետո լրացնել «, ինչպես նաև Լեռնային Ղարաբաղում մինչև 2023 թվականի սեպտեմբերի 19-ը պետական համապատասխան մարմիններում» բառերով.
2) 3-րդ մասում «Պետական այլ մարմիններում» բառերից հետո լրացնել «, ինչպես նաև Լեռնային Ղարաբաղում մինչև 2023 թվականի սեպտեմբերի 19-ը պետական համապատասխան մարմիններում» բառերով:

Հոդված 3. Օրենքի 17-րդ հոդվածի 8-րդ մասում պետական պահպանության ծառայության բառերից հետո լրացնել «, պրոբացիայի ծառայության բառերով, (այդ թվում` նշված մարմինների նախկին ծառայողները) բառերից առաջ լրացնել հակակոռուպցիոն կոմիտեի, քննչական կոմիտեում ինքնավար պաշտոն զբաղեցնող անձինք բառերով, իսկ (այդ թվում` նշված մարմինների նախկին ծառայողները) բառերից հետո լրացնել «, ինչպես նաև Լեռնային Ղարաբաղի զինված ուժերում, ազգային անվտանգության, ոստիկանության (այդ թվում՝ քրեակատարողական վարչության), դատախազության, հարկադիր կատարումն ապահովող մարմիններում մինչև 2023 թվականի սեպտեմբերի 19-ը պաշտոն զբաղեցրած անձինք» բառերով:
 
Հոդված 4. Սույն օրենքն ուժի մեջ է մտնում պաշտոնական հրապարակմանը հաջորդող օրվանից։


